
				এই পাতাটির মুদ্রণ সংশোধন করা প্রয়োজন। 
ফলে তাহার গর্ভসঞ্চার হইল। তাহার আত্মীয়-স্বজন ক্ৰণহত্যা করিতে বলিল। সে তাহা করিল না,-সে কায়মনোবাক্যে বিশ্বাস করিতেছিল, সে অসতী নহে। এ কি তাহার মিথ্যা ধারণা ভুবন ? তারপর এই পাপের কাৰ্য্য অতিক্ৰম করিাবার জন্য লক্ষ্মী চির নির্বাসন-দণ্ড গ্ৰহণ করিল,--সকলের আশ্রয় ত্যাগ করিল-ভিখারিণী হইবার সঙ্কল্প করিল। তাহার পর যাহা হইয়াছে, সে সবই তুমি জান ; সকলই তুমি শুনিয়াছ। এখন তুমিই বল ভূবন, তুমিই বল মা, আমার ঈশানীকে কি তুমি ব্ৰাহ্মণী-কন্যা বলিয়া গ্ৰহণ করিতে একটুও দ্বিধা করিতে পার ? সত্যকামকে গৌতম ঋষি দ্বিজোত্তম বলিয়াছিলেন ;-কেন ? তাতার মাতা সত্যবাদিনী—সত্যকাম সত্যকুল-জাত। আমি বলিতেছি, দৃঢ়তার সহিত বলিতেছি, সে তুলনায় আমার ঈশানী সহস্র গুণে দ্বিজোত্তম । লক্ষ্মীর কন্যাকে এ নামে অভিহিত করিতে কেহই সন্ধুচিত হইতে পারে না । এ সব কথা না ভাবিয়া আমি আমার পরম স্নেহাস্পদ বিশ্বনাথকে ঈশানীর সঙ্গে উদ্বাহ-বন্ধনে বদ্ধ করিতে অগ্রসর হইতাম না । ইহাই প্ৰকৃত হিন্দুত্ব-ইচাই সনাতন হিন্দুধন্মের মহত্ত্ব ! এই মতত্ত্বের গৌরব রক্ষা করিতে হইবে । সেই জন্যই আমার এই প্ৰয়াস । এখন বল মা, এই কাৰ্য্যে অগ্রসর হইতে পরিবে ? সৰ্ব্বান্তঃকরণে আমার এই প্ৰস্তাবের অনুমোদন করিতে পরিবে ? ভুলিয়া যাও, আমি তোমাদের গুরু ;-ভুলিয়া যাও, আমি তোমাদের এ আদেশ করিতেছি । মনুষ্যত্বের গৌরবময় আসনে উপবিষ্ট হইয়া, সনা

